
Thirty verses in the New Testament say Jesus is not God,  

but a messenger of God. (Ama language in Papua New Guinea). 

 

Prepared by: Dr. K. Solomon 

 Kotoni Imo Itouniyaimo (AMMNT) 

 

Iyono 1:18 Noko siyayo Kotosu mo kiwoi muwoi. Koto tomoso nokota, 
awitona awitono saso, to mo Kotoso na tokimoi. Apitono 
Siyolini nainomai yousikaino nokota, totasu mo Apitono na 
wiyomokoki, Koto nali. 

  1 

Iyono 4:23 Amuwoi tino mo Kotoni Mulu Itouniyaimo Nokotayo Apou 
Siyoli na wiyotiyoimo, asi asi noko nokolaloso mo. To mo Kota 
Koto na. No monoi no saino itouniyaimoinomo, na 
molokimalo liyaiyoinomo. Tani Mulu Itouniyaimo Nokotayo 
noinomo molokimaloinomo. Lolai mani, siyai mo sai. Nonani 
noko iyali monoi Apou Siyoli mo mulu mo waliyo. Toiyo 
molokimo monoi na tiyo. 

  2 

Iyono 4:34 Nosai no na ikoki, “Yo mo imono taikiyo nokotani muluso 
aluwaiyakimo, yo mo yousi itouniyaimoimo, no touwai nokota 
komiyai. Tani mi uwaimakimo, na yousi itouniyaimoimo, no 
touwai nokota komiyai.” 

  3 

Iyono 5:19 Nosai no mo; Isiso mo Yuto noko sisiyoliso na ikoki, “Motuwa 
na timonukuwo. Kotoni awitono yo mo asani amiyoso pa 
tiyomoiso. Apou Siyoliyo yaloso yo tukwaimoi, na tiyalo. Apou 
Siyoliyo no tiyalo no, tani awitono yo mani, tiyalo. 

  4 

Iyono 5:30 Ulai ikoki, Yuto noko sisiyoliso. Isiso mo na ikoki, “Yo mo asani 
amiyoso mo pa tiyomoiso. Molo koiyau foli imo 
yomukaiyakimo, motu imo na yomukaiyoimo, motu nali. Ulai 
afonimaiso? Asani muluyosu yomukaiwoi muwoi, imono 
taikiyo nokotani muluyoso na yomukaiyoimo. 

  5 

Iyono 6:38 Ulai afonimaiso? Yo mo kumokisai amukonoki, asani muluso 
aluwaiwoi muwoi, imono taikiyo nokotani muluso na taluwai. 

  6 

Iyono 7:16 Nosai no mo; Isiso mo na ikoki, “Ni mo asani imo muwoi, 
Kotoni imo taiyolokomonukuwo. Na imono taikiyoki, “Yani 
imo pa aiyoloka kono.” 

  7 

Iyono 8:26 Yo mo momaini molo koiyau foli monoi yomu unalo monoi 
louwa. Ulai motuwa nokota no imono taikiyoki no, totani imo 
saso na timo manonukuwo, asi asi noko nokolalo moiso.” 

  8 

Iyono 8:29 Na imono taikiyoki, to mo. Yo mo awi alu muwoi, na totolo 
fasimono. Ulai afonimaiso? Tani muluyosu ya tiyomoi. Mulu 
mo waliyo, yo monoi mo.” Aino ikoki. 

  9 

Iyono 8: 40 Ulai tukolomono mulu na tiyonuwo. Hani monoi woi? Motu 
imo saso timonukuwo, imo motu Kotoyo no imonoki no. Hani 
monoi tukolomono mulu tiyonuwo? No mo Apolofamoni molo 
muwoi. 

10 

Iyono 11: 41-42 Nosai no mo; tomoki na lolomotaikino. Lolomotaikino mo; 
Isiso mo na you foinalikoki, na imoki, “Apou, yani imo na 
tukwaimononi, no monoi no wafisu na timonoki. Yo mo sai, 
yani imo mo saiso saiso na tukwaimono manoni. Noko 
nokolalo ni si no, toi mo sai muwoi. No monoi no timonoki, toi 
mulumolo luwaimono monoi, saino unumono monoi, nonayo 
imono taikiyokini.” 

11 

Iyono 12:49 No mo motu nali. Yo mo asani muluyosu pa timonukuwoso. 
Apou Siyoliyo na imono taikiyoki, amiso na imonoki, “Imo na 
pa lukaso nika kono, noisu noisu.” 

12 

Iyono 13: 16 Motuwa na timonukuwo. Mi anononi nokotayo no totani 
samuku nokota no moloi souwai monoi? Ulai mi ano nokotayo 
no toso imo taikiyo nokotaso no moloi souwai monoi? 

13 

Iyono 14:28 Yo utukaikomoikuwomo, ulai ifou tumoimo. Nonani imo yasoi 
kwaimononuwo. Mulu unumononuwo mo, na molokinuwo. 
Ulai afonimaiso? Yo mo Apou Siyolini auso amiyoimo. To mo 
na tosouwaimono. 

14 

Iyono 14:31 Yo mo tiyomu asi asi noko nokolalo mo saino unumonowumo, 
yo mo Apou Siyoli mulu na tunumoi, noinoso na tiyomoi, 
Apouyo no imonoki no. Moi soiwo, niya tonukoni.” Isiso mo 
ainoso na ikoki, siyokutono iyaliso. 

15 

Iyono 17:3 Aniyopa poi poi si itouniyaimo noko mo sai, nono mo Kota 
Koto na. Isiso Kolaiso yo no imono taikiyokini no, asa monoi 
mani, toi mo sai. 

16 

Iyono 20:17 Nosai no mo; Isiso mo na isoki, “Noiyo komikaimonoi. Yo mo 
Apou Siyolini auso amai amiyoimo, no monoi no. Ulai yani woli 
iyaliso noinoso na pikano. Yo mo Apouni auso ifou amiyoimo. 
To mo yani Apou saso muwoi, momaini Apou na. Yani Koto 
saso muwoi, momaini Koto na.” Aino na isoki, Isiso mo. 

17 

Matiyu 7:21 Noko nokolalo molopoi mo tokaluwaimono manono, “Koini 
Siyoli Nokota, koini Siyoli Nokota.” Ulai siyaisoso 
samukukoimo, kumokiso you tolokaino nokotayo mo. Siyai 
mo afonimaiso tokaluwaimono manono. Siyaisu mo yani 
Apou, kumokiso ni you tolo no, tani mulusoso taluwai 
manono. Toisoso na samukukoimo, to mo. 

18 

Matiyu 11:25 Nomai no mo; Isiso mo Apitonoso na imoki, “Apou, nono mo 
kumoki asi asi samukuko nokota siyoli. Ya na tomolokimonoki, 
wafisu. Noko no tiyamo no, “Koi mo mulu mo iwoi,” toi mo 
nani samukuko mi mo sainowoi muwoi, sosoli. Noko siyai no 
tiyamo no, “Koi mo sai siyoli muwoi,” toisu mo sai, nani 
samukuko mi monoi mo, yasoi wiyotikini. 

19 

Matiyu 15:24 Nosai no mo; Isiso mo na ikoki, “Isolilo noko nokolalo mo sipo 
uo komiyai, samukuko nokota somiso tosimoi. No monoi no 
Kotoyo imono taikiyoki, toi samukuko monoi. Ninani nukonu 
mo Isolilo nukonu muwoi.” 

20 

Matiyu 15: 31 Wiyou, noko nokolaloyo na mulumoloko manokino. Ulai 
afonimaiso? Ko lopu nokoso imo lukasoso kwaiko liyaikino, 
fona kolukuwa kolukuwa noko mani, waliyo liyai siso na 
kwaikokino. Fona nomoli nomoli noko mani, waliyo liyaikino. 
Molo kau kau nokowoi mani, waliyo na foinaliko liyaikino. No 
monoi no Kotoni siyoloso kaluwaiyaloukino, Isolilo nokoni 
Koto na. 

21 

Matiyu 26:39 Nosai no amunofamoki, asiso ukuwoli tana konoki, Kotoso na 
imoki, “Apou, nono mo waliyo yomakinimo, tukolomono 
monoi na pa ufiyaiko. Ulai yani muluyoso muwoi, nani 
muluyosu nali no.” 

22 

Matiyu 26:42 Nosai no mo; ti monoi no amunofamoki mani, noinososu nali 
no. Kotoso na imoki, “Apou, tukolomono monoi ufiyaiko 
wiyou yakinimo, tofolo, waliyo na tukolomonowumo, uo 
nokoyo. Yo mo nani muluso na aluwaiyoikimo.” 

23 

Matiyu 27:46 Nomai no Isiso mo siyoliso na yomuki, totani imosai yomuki, 
“Iloi, Iloi, lama sapakotani?” Moini imosai mo noino, “Asani 
Koto, asani Koto, hani monoi tukwaimonokaini?” 

24 

Mako 10:18 Ulai Isisoyo na imoki, “Hani monoi tokaluwaimononi, 
itouniyaimoso no? Koto saso mo itouniyaimo na. 

25 

Mako 12:29 Na fowaki, “Totawoi imo mo nisu, “Moi Isolilo noko, moi mo 
na pukwaiwo. Noko Siyoli mo Koto saso nali, moini Koto na. 

26 

Mako 13:32 Isiso mo ulai ikoki, “Yo amukono monoi, ulai noko no moloi 
saino monoi? Maniwoiso poimo. Kotoni kumoki noko mani, 
ulai toi no sai? Totani awitono, yo mani, sai muwoi. Apou Siyoli 
totasu mo sai. 

27 

Luko 4: 8 Nosai no mo; Isiso mo na imoki, “Kotoni puko imo mo na 
tiyomuko, “Koto mo nani Noko Siyoli. Totasosu na pa 
molokimomoi, tani mi na pa anomoi.” Aino na tiyomukokai, 
puko imo mo.” 

28 

Luko 11:2 Na ikoki, “Kotowoi imo lukasakinuwomo, noino na pa imowo, 
“Apou, nono mo itouniyaima itouniyaimo nokota. Nani siyolo 
na tokaluwaiyalounoki. Na posamukumoka tumo. 

29 

Luko 22:41-44 Nosai no na utukaikoki, amunofamoki, alokomu na losiyaikoki, 
Kotoso na imoki, “Apou, nono mo waliyo yomakinimo, 
tukolomono monoi na pa ufiyaiko. Ulai yani muluyoso muwoi, 
nani muluyosu nali no.” Nosai no mo; Kotoni kumoki nokotayo 
amukonoki, mulu na amima konoki. Wiyou, mulu siyoli na 
kalokaiki, no monoi no Kotowoi imo amiso na lukaso manoki. 
Koki mo nako komiyai na amukonoki, asiso, nakiyaiso. 

30 

 

 

 

 

Surah Al-Ikhlas1 (number 112) of the Noble Qur'an  

In the name of Allah, the Ever Gracious, the Ever Merciful 

1) Say, "He is Allah, [who is] One,2  

2) Allah, the Eternal Refuge.3   

3) He neither begets nor is born,  

4) Nor is there to Him any equivalent." 

 

If you are interested to understand Islam, then please visit:                     

www.islamic-invitation.com 

                                                           
1  Al-Ikhlas: Purification, i.e., the purification of faith. 
2  i.e., single, unique and indivisible. 
3  i.e., the one sought in times of difficulty and need, the one depended upon by all existence. 

